
СӨҮЛ ХОТ 

2024 оны 06 дугаар сарын 06-ны өдөр 

 



Хөдөлмөр, нийгмийн хамгааллын үйлчилгээний төв нь Хөдөлмөр эрхлэлт, 

хөдөлмөрийн харилцааны бодлогын хэрэгжилтийг хангах зорилтын хүрээнд Монгол Улс, 

БНСУ-ын Хөдөлмөрийн Яамд хоорондын “Хөдөлмөр эрхлэх зөвшөөрөл олгох тогтолцоо”-

ны дагуу БНСУ-д ажиллах хүч илгээх тухай харилцан ойлголцлын санамж бичиг, ХНХЯ-ны 

эрхлэх асуудлын хүрээнд ажил олгогч, ажилтан хоёрын хооронд байгуулсан хөдөлмөрийн 

гэрээнд хяналт тавьж биелэлтийг хангуулах, бусад холбогдох хууль тогтоомжуудыг 

хэрэгжүүлэн, БНСУ-д ажиллаж амьдарч буй иргэдийнхээ эрх ашгийг хамгаалан ажиллаж 

байна. 

1. АЖИЛЛАХ ХҮЧ ИЛГЭЭХ САНАМЖ БИЧГИЙН ХЭРЭГЖИЛТИЙГ ХАНГАЖ, 

ХӨДӨЛМӨРИЙН ХАРИЛЦААТАЙ ХОЛБООТОЙ ГҮЙЦЭТГЭСЭН АЖЛУУД 

  Хөдөлмөр, нийгмийн хамгааллын тасаг нь 2024 оны 05 дугаар сарын 01-нээс 05 

дугаар сарын 31-ний өдрийн хооронд хөдөлмөрийн харилцаанд тулгарсан асуудлаа 

шийдвэрлүүлэхээр танхимаар, цахимаар болон утсаар хандсан нийт 327 иргэний санал, 

хүсэлт, өргөдөл, гомдлыг хүлээн авч, БНСУ-ын Хөдөлмөр эрхлэлт, хөдөлмөрийн яам 

болон ажил олгогч эзэд, холбогдох бусад байгууллагуудтай харилцан зөвшилцөх, 

эвлэрүүлэн зуучлах, гомдол барагдуулах, орчуулга хийх, хууль эрх зүйн зөвлөгөө өгөх 

зэргээр үйлчилгээ үзүүлэн, өргөдөл гомдлыг нь шийдвэрлэж ажиллав.  

  Тус ажлын үр дүнд БНСУ-ын Самсунг даатгалын 13 дахь сарын цалин, нутаг буцах 

замын зардал, олгогдоогүй цалин хөлс, үйлдвэрээс авах цалингийн зөрүү зэрэг нийт 

76,521,373 воныг Монгол Улсын иргэдэд олгууллаа.  

Хөдөлмөр, нийгмийн хамгааллын тасгийн сар тутмын тоон мэдээ 
/2024 оны 05 дугаар сар/ 

 

№ Агуулга Дүн 

1 Иргэдэд олгуулсан мөнгөн дүн 76,521,373 

2 Шийдвэрлэсэн өргөдөл, гомдол 327 

 

 

1.1 Хөдөлмөрийн гэрээт ажилчидтай холбоотой өргөдөл, гомдлын хүрээнд 

Хөдөлмөрийн гэрээт ажилчин О.Б 2023 оны 03 дугаар сараас 2024 оны 02 дугаар 

сар хүртэл ажил мэргэжлээс шалтгаалсан бэртэл гэмтэл гэсэн дүгнэлтээр үйлдвэрлэлийн 

ослын даатгалд хамрагдан, ажилгүйдлын цалин 70%, эмчилгээний төлбөр, эмийн төлбөр 

тухай бүр ажилчинд олгогдсон. Гэвч эмчилгээний даатгалд хамрагдахгүй эм тариа, нэмэлт 

шинжилгээний төлбөрийг өөрөөс гаргасан ба тухайн зардлын тодорхой хувийг буцаан 

авах хүсэлт гарган Хөдөлмөр халамжийн корпорациас 392,000 вон олгуулав. 

Т.М нь 2022 оны 01 дүгээр сарын 27-нд БНСУ-д хөдөлмөрийн гэрээт ажилчнаар 

ирсэн. 2024 оны 03 дугаар сард нас барсан байдалтай олдсон. Нас барсан шалтгаан нь 

тодорхойгүй бөгөөд гэнэтийн осол, нутаг буцах замын зардал, Самсунг даатгалын 13 дахь 

сарын цалин зэргийг нэхэмжлэн ар гэрт нь олгуулах ажлыг хийсэн. 

1.2 БНСУ-д хууль бусаар ажиллаж байгаа иргэдээс ирсэн өргөдөл, гомдлын 

хүрээнд 

Иргэн Ж.Ц нь 2017-2019 оны хооронд Гёнги аймгийн Гүрү хотод байрлах хоолны 

газарт ажиллан, ажлаас гарахдаа үйлдвэрийн 13 дахь сарын цалингаа авч чадаагүй 

байсан. Хойшлогдсон цалин болон олгогдоогүй 13 сарын цалингийн хөөн хэлэлцэх 

хугацаа 5 жил бөгөөд энэ асуудал 5 дахь жилдээ орсон ч сараараа болоогүй байсан тул 



Хөдөлмөр эрхлэлт, хөдөлмөрийн яамны Өижонбү орон нутгийн Хөдөлмөрийн хэлтсийн 

Хөдөлмөрийн маргаан шийдвэрлэх тасагт өргөдөл гарган ажил олгогчоос 4,339,602 воныг 

олгуулав.  

 

2. НИЙГМИЙН ХАМГААЛЛЫН ХЭЛЭЛЦЭЭРИЙН ХЭРЭГЖИЛТИЙГ ХАНГАЖ, 

НИЙГМИЙН ДААТГАЛТАЙ ХОЛБООТОЙ ГҮЙЦЭТГЭСЭН АЖЛУУД 

2.1. БНСУ-д хөдөлмөрийн гэрээгээр ажиллаж буй иргэдийг Монгол Улсын 

нийгмийн даатгалын тэтгэврийн даатгалд албан журмаар хамруулах, Нийгмийн 

хамгааллын тухай Монгол Улсын Засгийн газар, БНСУ-ын Засгийн газар 

хоорондын хэлэлцээрийн дагуу Монгол Улсын тэтгэврийн даатгалд 

даатгуулсан гэрчилгээ бичиж олгох ажлын хүрээнд 

Тайлант хугацаанд нийгмийн даатгалын тэтгэврийн даатгалд 24 иргэнийг шинээр 

хамруулан, “Солонгос улсад гэрээгээр ажиллагсдын программ”-д мэдээллийг бүртгэн 

гэрээ байгуулав. Нийгмийн даатгалын тэтгэврийн даатгалд даатгуулсан иргэдэд шинээр 

20, гэрээний хугацаа сунгасан 9, ажлын байраа сольсон, гэрчилгээг гээж үрэгдүүлсэн, 

албан байгууллага нь хүсэлт гаргасан 1 даатгуулагчид Нийгмийн хамгааллын тухай 

Монгол Улсын Засгийн газар, Бүгд Найрамдах Солонгос Улсын Засгийн газар хоорондын 

хэлэлцээрийн дагуу Монгол Улсын тэтгэврийн даатгалд даатгуулсан гэрчилгээг тус тус 

бичиж олгов.  

 

2.2. БНСУ-д оршин сууж буй иргэдийг Монгол Улсын нийгмийн даатгалын сайн 

дурын даатгалд хамруулах, Нийгмийн хамгааллын тухай Монгол Улсын Засгийн 

газар, БНСУ-ын Засгийн газар хоорондын хэлэлцээрийн дагуу Монгол Улсын 

тэтгэврийн даатгалд даатгуулсан гэрчилгээ бичиж олгох 

Нийт 29 иргэнийг сайн дурын даатгалд шинээр хамруулав. БНСУ-ын ААН-д 

хөдөлмөр эрхэлдэг 31 даатгуулагчийн хүсэлтийн дагуу Нийгмийн хамгааллын тухай 

Монгол Улсын Засгийн газар, Бүгд Найрамдах Солонгос Улсын Засгийн газар хоорондын 

хэлэлцээрийн дагуу Монгол Улсын тэтгэврийн даатгалд даатгуулсан гэрчилгээг бичиж 

олгов.  

 

2.3  Нийгмийн даатгалын сангийн шимтгэлийн орлого төвлөрүүлэх ажлын 

хүрээнд 

НДЕГ-ын даргын 2024 оны А/02 дугаар тушаалаар тус тасгийн 2024 оны орлогын 

төлөвлөгөө 4,997,799,000.00 төгрөгөөр батлагдсан бөгөөд сар бүрийн орлогын төлөвлөгөө 

416,483,250.00 төгрөг болно. 

Тус тасаг нь тайлант хугацаанд тэтгэврийн даатгалын шимтгэл 47,900,000.00 вон 

буюу 118,792,000.00 төгрөг, сайн дурын даатгалын шимтгэл 116,785,339 төгрөгийн 

шимтгэлийн орлогыг төвлөрүүлж, орлогын төлөвлөгөөг 57 хувиар биелүүлсэн.  

Орлогын төлөвлөгөөний биелэлт 

          Хүснэгт-1 

            /2024.05.31-ний 

байдлаар/ 



 
 

Солонгос улсад гэрээгээр ажиллагсдын программд гэрээний хугацаа, шимтгэл 

төлөлтийн тооцоог тус тус хянаж  ажиллав. 

Хөдөлмөрийн гэрээгээр ажиллагсдын ажил олгогчдод тухайн сарын болон өмнөх 

саруудын шимтгэл төлөхийг сануулж, 321 ширхэг нэхэмжлэл факсаар илгээн, нийт 653 

даатгуулагчтай утсаар холбогдов. 

 

2.4. БНСУ-д хөдөлмөрийн гэрээгээр (E-9, H-2 оршин суух эрхээр) ажиллах 

хугацаандаа тус улсын Үндэсний тэтгэврийн даатгалд шимтгэл төлсөн 

иргэдийн шимтгэлийг буцаан олгуулах ажлын хүрээнд 

БНСУ-д хөдөлмөрийн гэрээгээр ажиллах хугацаандаа БНСУ-ын Үндэсний 

тэтгэврийн даатгалд даатгуулаад нутаг буцсан, төлсөн шимтгэлээ буцааж авахаар хүсэлт 

ирүүлсэн 205 дугаар ээлжийн 6 иргэний материал НДЕГ-аас ирснийг БНСУ-ын ҮТА-д 

хүргүүлэв. Өмнө нь ҮТА-д илгээсэн 194-204 дүгээр ээлжийн хариуг шийдвэрлүүлэхээр 

ажиллаж байна. 

 

3. ТӨРИЙН ҮЙЛЧИЛГЭЭНИЙ ЧАНАР, ХҮРТЭЭМЖИЙГ САЙЖРУУЛАХ  

ЧИГЛЭЛЭЭР ГҮЙЦЭТГЭСЭН БУСАД АЖЛУУД 

3.1  Мэдээлэл, сурталчилгааны ажлын хүрээнд 

2024 оны 05 дугаар сарын 04-ний өдөр БНСУ-ын Тэжон хотод ажиллаж, амьдарч 

байгаа Монгол Улсын иргэдэд төрийн үйлчилгээг ойртуулах зорилгоор Чүнчон дүүргийн 

“ONE STOP 1345” Нэг цэгийн үйлчилгээний газарт явуулын үйлчилгээ зохион байгуулж, 

Монгол Улсаас БНСУ-д суугаа ЭСЯ-ны Консулын хэлтэс, Төрийн банк, Хаан банк зэрэг 

төрийн болон төрийн бус байгууллагуудтай хамтарч ажиллав. Нийт 118 иргэнд үйлчилсэн.  

Төвийн БНСУ дахь Хөдөлмөр, нийгмийн хамгааллын үйлчилгээний төв сошиал 

хуудсанд 15 удаа, байгууллагын www.seoulcenter.mlsp.gov.mn цахим хуудсанд мөн 15 

удаагийн мэдээлэл, зөвлөгөө нийтэлж, БНСУ-д амьдарч буй иргэдийн өргөн ашигладаг 

сошиал хуудсууд /“Нүүдэлчин Монголчууд”, “Дэлхийн Монголчуудын радио-MGLRADIO”, 

“Гэрээнийхэн наашаа Е-9”, “Солонгос дахь Монголчуудын нэгдсэн групп”, “ХХҮЕГ БНСУ-д 

хөдөлмөрийн гэрээний ажилтан”/-д түгээн сурталчилснаар 21760 орчим хандалт авсан. 

Тайлант хугацаанд нийт давхардсан тоогоор 585, үүнээс 547 иргэн, даатгуулагч, 

ажил олгогчид утсаар, 38 иргэн, даатгуулагчид биечлэн Нийгмийн хамгааллын тухай 

Монгол Улсын Засгийн газар, БНСУ-ын Засгийн газар хоорондын хэлэлцээр, нийгмийн 

даатгалын тухай хууль тогтоомжууд, БНСУ-ын Үндэсний тэтгэврийн даатгалаас буцаан 

олголт авах  талаар болон бусад төрлийн мэдээлэл, заавар, зөвлөгөө өгч, 

сурталчилгааны материал тараан ажиллав.  

3.2 Гадаад харилцаа, хамтын ажиллагааны хүрээнд  

Сайн дурын 

даатгалын 

шимтгэлийн  орлого

Воноор Төгрөгөөр Төгрөгөөр Воноор Төгрөгөөр

5 416,483,250.00   47,900,000.00       118,792,000.00    116,785,339.00           47,900,000.00       235,577,339.00    57       2.48

Сар

Сарын орлогын 

төлөвлөгөө 

/төгрөгөөр/

Тэтгэврийн даатгалын шимтгэлийн 

орлого
Нийт төвлөрүүлсэн шимтгэлийн орлого

Биелэл

тийн 

хувь

Тухайн 

сарын 

МБ-ны 

эхний 

даваа 

гарагийн 

хаалтын 

ханш

http://www.seoulcenter.mlsp.gov.mn/


2024 оны 05 дугаар сарын 09-ний өдөр Солонгос дахь Монгол сургуулийн 280 гаруй 

сурагчдад Гванжин дүүргийн эмэгтэйчүүд гэр бүлийн тасгийн ажилтан болон Сөүл хотын 

Цагдаагийн газрын Монгол талын төлөөлөгчтэй хамтран хичээлээс гадуурх сургалт зохион 

байгуулав. Сургалтаар өсвөр насны хүүхэд залуучуудыг гэмт хэргээс урьдчилан сэргийлэх, 

сургуулийн орчин дахь дарамт, дээрэлхэлт, цахим орчинтой холбоотой гэмт хэрэгт 

холбогдохгүй байх, өөрийгөө болон найз нөхдөө хамгаалах зэрэг зөвлөгөө, мэдээлэл 

өгсөн.  

БНСУ-д улирлын гэрээний ажилчдад сургалт хийх болон тэдэнд тулгамдаж буй 

асуудалд хууль зүйн туслалцаа үзүүлдэг “Бридж” компанийн төлөөлөгчидтэй санал 

солилцсон. 

БНСУ-д мэргэжлийн бус ажиллах хүчний Е-9 визээр ажиллаж байгаа хөдөлмөрийн 

гэрээт иргэдийг амжилттай нутаг буцахад нь дэмжих зорилгоор төрөл бүрийн мэргэжлийн 

сургалтыг БНСУ-ын ХЭХЯ-аас зохион байгуулдаг. Энэ ажлын хүрээнд Хөдөлмөр, 

нийгмийн хамгааллын үйлчилгээний төв K-дижитал трэйнинг сургалт, мэдээлэл 

технологийн боловсрол олгох үйл ажиллагаа эрхэлдэг БНСУ-ын “Спретикс” ХХК-тай 

хамтран ажиллахаар тохиролцож хамтын ажиллагааны санамж бичигт 2024 оны 05 дугаар 

сарын 24-ний өдөр гарын үсэг зурлаа. Хоёр тал хамтын ажиллагааны хүрээнд сургалтын 

хөтөлбөрийг өргөжүүлэх, Е-9 визээр ажиллаж буй гэрээт иргэд болон Монгол Улсын 

нийгмийн даатгалд даатгуулагчдад сургалтын төлбөрийн хөнгөлөлт үзүүлэх ажлуудыг 

хэрэгжүүлэхээр болсон. 

3.3  Сургалт, судалгааны ажлын хүрээнд 

БНСУ-д хөдөлмөрийн гэрээгээр ажиллахаар ирэх БНСУ-ын Хөдөлмөр эрхлэлтийн 

хөгжлийн сангийн Ёжү хот дахь Олон улсын сургалтын төвд 2024 оны 05 дугаар сарын 01-

нд 59, 05 дугаар 23-ны өдөр 28, 05 дугаар сарын 30-ны өдөр 40, нийтдээ 127 шинээр 

ирсэн гэрээт иргэдэд ирсний дараах сургалтыг танхимаар, 05 дугаар сарын 17-ны өдөр 44 

иргэнд ирэхийн өмнөх сургалтыг онлайн хэлбэрээр зохион байгуулсан. Эдгээр иргэдэд 

дараах агуулгын хүрээнд мэдээлэл өгөв. Үүнд: 

 ХНХҮТ-ийн үйл ажиллагааны товч танилцуулга  

 Солонгос улсын хууль, дүрэм, журам  

 Үйлдвэрлэлийн осол, үйлдвэрлэлийн ослын даатгал  

 ХАБЭ, ослоос урьдчилан сэргийлэх  

 Суугаа орондоо дасан зохицоход анхаарах зүйл 

 Ур чадвартай ажиллах хүч Е7 визний талаар  

 Хууль бусаар оршин суухын сөрөг тал, хуулийн дагуу оршин суухын давуу 

талууд 

Хөдөлмөрийн аюулгүй ажиллагааны үг хэллэг, Солонгос, Монгол орчуулга, Хангүг 

их сургуулиас зохион байгуулж буй санал асуулга зэргийг 252 гэрээт иргэнд илгээсэн.  

3.4 Бусад, дотоод ажлын хүрээнд 

Нийгмийн даатгалын тухай хууль тогтоомжид заасан болзол нөхцөлийг хангасан, 

нийгмийн даатгалын сангаас тэтгэмж авах эрх үүссэн 4 даатгуулагчид зохих журмын дагуу 

даатгуулагчийн тодорхойлолтыг гаргаж, шаардлагатай бичиг баримтыг Монгол хэл рүү 

хөрвүүлж өгөв.   

Нийгмийн даатгалын санд төвлөрүүлсэн 05 дугаар сарын шимтгэлийн орлогыг 

НДЕГ-ын Төрийн сан дахь холбогдох дансанд шилжүүлэн, тайлан мэдээг гарган, НДЕГ-ын 

Санхүү бүртгэлийн газрын холбогдох албан тушаалтанд хүргүүлэв.  



2024 оны 04 дүгээр сарын үйл ажиллагааны тайлан мэдээг нэгтгэн боловсруулж, 

НДЕГ-т хүргүүлэв.   

НДЕГ-аас шинээр нэвтрүүлж буй нийгмийн даатгалын шинэчилсэн программд 

тасгийн сайн дурын даатгалын программын шинэчлэлтийг нэвтрүүлж, программыг 

идэвхжүүлэхээр тасгийн мэргэжилтнүүд НДЕГ-тай холбогдон ажиллаж байна.  

Төрийн албаны зөвлөлөөс 05 дугаар сарын 09, 16-ны өдрүүдэд зохион байгуулсан 

7:4:10 сургалтад төвийн албан хаагчид идэвхтэй хамрагдлаа.  


